
 
 
 
 
 
 

Nuuk, 23.08. 2013 
 
 
Inatsisartut suleriaasianni § 37 naapertorlugu Naalakkersuisunut apeqqutit imaattut 
nassiuppakka: 
(Inatsisartuni ilaasortaq Naaja H. Nathanielsen, Inuit Ataqatigiit) 
 
Apeqqutit: 
 

1) Ileqquua suliassiilinnginnermi eqqartuussissuserisut suliffiutaannik arla-
linnik neqeroortitseqqaartarneq?  

2) Eqqartuussissuserisunut suliassiissuteqartarnissaq Naalakkersuisunit 
pilersaarutaava? 

 
 
 
Tunngavilersuut: 

Eqqartuussissuserisunit ikiorneqartarnissaq pisortaqarfiit suulluunniit pinngitsoorsin-
naanngilaat. Ullumikkut pisortaqarfiit suliarisartagaasa ilarpassui ima pisariutigisarput 
eqqartuussissuserisunit avataaneersunit ikiorneqarnissaq pisariaqartarluni. Tamakku eq-
qartuussisutigut suliassaasinnaapput, aammali suliassat allarpassuussinnaapput soorlu 
inatsisit, suliat sulianillu ingerlatseriaatsit píllugit nalunaarusiat naliliinerit nassuiaatillu.  

Eqqartuussissuserisut suliaat pisortat aningaasaataannit akilerneqartarmata akii apeqqu-
taanngitsuunngillat. Taamaammat naleqquttuulluarsinnaavoq eqqartuussissuserisunut 
suliassiissuteqartarnissaq imaluunniit suliffiutillit arlallit neqeroortinneqartarnissaat. 
Taamaaliornikkut iluaqutissaq alla tassaasinnaavoq pisortat suleqatissanik allanik sior-
natigut atorsimanngisanik eqqumaffiginnilernerat, taakkulu pisortat suliassaataasa 
ilaannik tigusinissamut periarfissaqalissapput taamalu suliffissanik ammaassisoqar-
sinnaalluni. Soorunami aamma suliassat aalajangersimasut tamanut suliassiissutiginis-
saat mianernartoqarsinnaavoq, taamaattoqartillugulu suliassanut aalajangersimasunut 
immikkut ilisimasallit saaffigineqarsinnaapput. Taamaakkaluartoq immikkut ilisima-
salinnut arlalinnut, ataasiinnaanngitsumut, saaffiginnittarnissaq naleqqutissaaq. Tama-
tumuuna akitigut unammilleqatigiinneq qulakkeerneqarsinnaavoq, soorluli aamma peq-
qutit allat eqqarsaatigineqarsinnaasut, soorlu saaffissat najukkaniinnerat kalaallillu 
inatsisaannik ilisimasaqarnerat.  
 
Qinnutigeriissavara apeqqutit tamarmik ullut suliffiusut qulit iluanni akineqariissasut.  
 
 


